
EH Bildu Nafarroa talde parlamentarioko parlamentari Eneka Maiz Ulaiarrek, Nafarroako Parlamentuko Erregelamenduaren babesean, honako galdera hauek egiten dizkio Hezkuntza Departamentuari, idatziz erantzun ditzan:
Barasoaingo eta Garinoaingo hezkuntza-erkidegoko ordezkariek Nafarroako Foru Komunitateko ikastetxe publikoen sarea berrantolatzea eskatu dute, Barasoaingo Martín de Azpilcueta HLHIP eskualdeko ikastetxea izan dadin. Familiek diote onena litzatekeela Orbaibarko ikasleek Tafallako Marqués de la Real Defensa eskualdeko ikastetxeraino joan behar ez izatea, orain egiten duten moduan, ikasketak egiteko.
• Zer azpiegitura eman beharko litzaioke Barasoaingo Martín de Azpilcueta HLHIPri eskualdekoa izan dadin? Eskura ditugun datuen arabera, ikastetxe hori 145 ikasle izatera heldu zen. Eragozpenik egonen al litzateke ikastetxeak etorkizunean eskualdeko ikasleak hartzeko?
• Zenbat metro koadro handitu beharko litzateke gutxienez (ikasgelak, erabilera anitzeko espazioa, laguntza-taldeen espazioa, bikoizketak, patioa, jangela eta sukalde-jangela...) Barasoaingo ikastetxeak Orbaibarko herrien eskualdekotasuna bere gain hartu ahal izateko?
• Otsailaren 12ko 132/2010 Errege-dekretuaren arabera, erabilera anitzeko eta hezkuntza-laguntzako zer espazio beharko lituzke eskualdeko ikastetxe horrek? 
• Ikastetxeetako erabilera anitzeko espazioetarako gutxieneko betekizunei buruzko otsailaren 12ko 132/2020 Errege-dekretuaren arabera, 30 m2-ko erabilera anitzeko gela bat exijitzen da Haur Hezkuntzarako. Lehen Hezkuntzarako, "baimendutako ikaspostuen kopurura egokitutako azalera" behar dela adierazten da soilik, eta ez du zehazten zenbat metro koadro behar diren gutxienez ere. Zer aurreikuspen darabil Hezkuntza Departamentuak? 
• Taldeak bikoizteko espazioetarako, gutxienekoa da espazio bat 6 eskola-unitateko, eta beste espazio bat laguntza eta errefortzu pedagogikorako. Barasoaingo Martín de Azpilcueta HLHIPk erabilera anitzeko 176,16 m2-ko gela bat du, bai eta hiru espazio ere (10,21 m2-ko bi eta 9,95 m2-ko beste bat), eta 67,38 m2-ko liburutegi bat ere bai, bi espazio independente bihurtzeko aukera ematen duena. Espazio horiek aski izanen lirateke? Ba al dago eragozpenik egungo espazio horiek eskualdeko ikasleak har ditzaten?
• Eskola-jantokiari dagokionez, indarreko zer araudik zehazten ditu eskola-jantokietan (arruntetan nahiz eskualdekoetan) jankide bakoitzak behar dituen metro koadroak, bai eta jantokiko sukalondorako behar den espazioa ere, eskola-jantokiko otorduak prestatzeko?
• Barasoaingo Martín de Azpilcueta HLHIPko egungo jantokiak 37 m2 ditu Aski al da aurreikusitako ikasleentzat, eskualde-zerbitzua emateko? Zer araudiren arabera?
• Jantokia in situ edo kanpoko zerbitzuarekin izan liteke? Zer araudiren arabera?

